
VIRWUERT

D’Europdesch Unioun ass zanter Joerzéngten de Garant fir Fridden,
Stabilitéit a Wuelstand. D'Waerter vun hirer Politik hunn als Zil, de
Ménschen e Liewen a Fraiheet an a sozialer Sécherheet Zerméiglechen.

Ma d'Zaite si méi mouvementéiert ginn an de leschte Joren - an Europa,
an an der ganzer Welt. Mir si konfrontéiert mat gesellschaftleche
Remaniementer, dem Klimawandel a mat geostrategesche Risiken.

GUSTY JANA CHARLES
GRAAS DEGROTT GOERENS



Mir kénnen dés grouss Erausfuerderungen némmen da meeschteren,
wa mir d’Problemer an Europa zesummen upaken! Mir kénnen déi
Aufgaben, déi ee Staat net eleng packe kann, némmen zesummen als
Europderinnen an Europaer léisen. Dat géllt besonnesch fir eist klengt
Land am Haerz vun Europa: Létzebuerg ass staark, wann Europa staark
ass.

Dofir brauche mir eng Europaesch Unioun, déi selbstbewosst,
widderstandsfaeg a virun allem handlungsfaeg ass. Mir mussen
d’EU an hir Institutiounen elo staerken: fir e Liewen a Fridden an a
Fraiheet, mat Wuelstand a sozialer Sécherheet. Mir dierfen dobai keng
Zait verléieren!

Europa. Staerken, wat eis schutzt.

Dofir sti mir, dofir steet dDemokratesch Partei.

o, NANCY CHRISTOS
SKENDEROVIC BRAUN FLOROS



-3 0 MENSCHEN AN EUROPA :
STAERKEN

D'Europadesch Unioun erméiglecht hire Bierger e relativ héije
Liewensniveau - mat sozialer Sécherheet, gesellschaftlecher
Participatioun, perséinlecher Entwécklung a gesellschaftlechem
Wuelstand. Fir dat och an Zukunft ze garantéieren, brauch d'EU eng
gerecht Sozialpolitik, déi deene Leit hélleft, deenen et net esou gutt
geet, an eng konkurrenzfaeg Wirtschaftspolitik, déi de Standuert Europa
laangfristeg staerkt.

Dofir waerte mir:

+ eis fir eng konkurrenzfaeg, resistent an nohalteg Wirtschaft asetzen,
déi Aarbechtsplaze schaaft;

+ keng nei administrativ Barriéren an Europa schafen, bis eng Strategie fir
eng spierbar Reduzéierung vun der Burokratie virlait;

+ dofir suergen, datt d'Salariéé kénne méi am Teletravail schaffen, fir hir
Work-Life-Balance ze verbesseren;

* déi europaesch Zesummenaarbecht am Gesondheetswiese staerken
an déi medezinesch Produktiouns- a Lagercapacitéiten ausbauen,
fir sécherzestellen, datt dMénsche kénnen zouverlasseg mat
Medikamenter a mat medezineschem Material versuergt ginn;

+ géint all Forme vun Dumping virgoen, besonnesch wat d'Standarden
a punkto Soziales an Nohaltegkeet betréfft;

+ all Poursuite an Diskriminatioun vu Ménsche wéinst hirem
Geschlecht, hirer sexueller Orientéierung a wéinst all aner Form vun
hirer Identitéit bekdmpfen;

+ den europaesche Permis fir Leit mat enger Behénnerung séier
aféieren, fir eng eenheetlech Unerkennung vum Statut - an esou e méi
einfachen Accés zu Servicer ze garantéieren.



EUROPA STAER?KE N

D'Welt ass déi lescht Jore méi onsécher ginn. De brutale Krich vu
Russland géint d’'Ukrain huet eis gewisen, datt Europa seng Defense
staerke muss. Dat fonctionéiert némmen, wann d'Memberstaate vun
der Europaescher Unioun hir Kraften an enger gemeinsamer Aussen-,
Sécherheets- a Verdeedegungspolitik integréieren. Dozou gehéiert
och, de Schutz virun Internet-Attacken daitlech auszebauen.

Dofir waerte mir:

+ keng Zait méi op dem decidéierte Wee zu engem Europa vun der
Verdeedegung verléieren;

+ eis fir eng Staerkung vun der EU als politesch Unioun asetzen, fir
datt d'EU e vollwaertegen Acteur an der Aussepolitik gétt;

+ un der NATO festhalen an déi europdesch Defense méi
onofhdngeg gestalten;

+ déi technesch an organisatoresch Zesummenaarbecht vun den
Arméien an Europa ausbauen;

« déi humanitar, militdresch a finanziell Ennerstétzung fir d’'Ukrain
garantéieren - wann néideg duerch d'Opnam vu Kreditter;

* eis kuerzfristeg fir e Waffestéllstand am Gaza-Konflikt, fir d'Liberatioun
vun de Geiselen a fir déi humanitar Héllef fir d'Zivilpopulatioun
asetzen. Doriwwer eraus waerte mir déi pazifistesch Stréimungen op
béide Saite begleeden, fir Verhandlunge fir eng Zweestaateléisung
Z'erméiglechen;

* eng Fraihandelszon téschent der EU an Afrika schafen, déi
institutionell Stabilitéit vun den afrikanesche Staaten énnerstétzen
an eis fir e Sétz vun Afrika am Weltsécherheetsrot asetzen;

+ eis Capacitéiten am Beraich vun der Cyberdefense ausbauen.

OWAERTER VUN EUROPA
STAERKEN

Fundamental Waerter wéi Fraiheet, Demokratie, Solidaritéit

a Rechtsstaatlechkeet sinn déi onverzichtbar Basis vun der
Europdescher Unioun. Déi Waerter sinn net verhandelbar a mussen
émmer vun de Memberstaate respektéiert ginn. Fir déi Grondwaerter
nohalteg ze verdeedegen, mussen d’'Handlungsfaegkeet an
d’Institutioune vun der EU weider gestderkt ginn.

Dofir waerte mir:

+ déi europdesch Integratioun weider verdéiwen, fir
d’Handlungsfaegkeet vun der EU ze sécheren;

+ wierksam Sanctioune géint Memberstaaten asetzen, déi
d'Rechtsstaatlechkeet net respektéieren;

+ de schréttweise Baitrétt vun neie Memberstaaten
énnerstétzen, wa garantéiert ass, datt déi Lanner déi streng
Konditioune vun der EU a punkto stabil Institutiounen,
Ménscherechter, Rechtsstaatlechkeet a vun enger staarker Ekonomie
(Criteré vu Kopenhagen) zu all Ament erféllen;

+ all Zesummenaarbecht mat Parteie refuséieren, déi Nazien an
hire Reien acceptéieren;

+ d'Recht op Asyl verdeedegen an eis fir méi Solidaritéit bei der
Opnam vun Demandeurs d'asile duerch d'Memberstaaten asetzen.

) ZU(KUNF T VUN EUROPA
STAERKEN

Europa ass dofir responsabel, fir d’Zukunft vun de kommende
Generatiounen nohalteg ze gestalten. Aufgaben ewéi déi wierksam
Bekampfung vum Klimawandel, d'Verbesserung vun de Chancen op
Bildung oder den Ausbau vun der europdescher Infrastruktur si grouss
Erausfuerderunge fir déi kommend Joerzéngten, déi d'Memberlanner aus
der EU némmen zesumme bewadltege kénnen. Mat esou Investissementer
séchere mir schonn haut de Wuelstand an d'Liewensqualitéit vun eise
Kanner a Kandskanner.

Dofir waerte mir:

+ eemoleg Efforte fir d’Produktioun vun erneierbaren Energié
realiséieren, fir eis méi séier aus der Ofhangegkeet vun de fossillen
Energien ze léisen;

+ konsequent an den 6kologeschen an digitale Wandel investéieren;
+ dEngagementer aus dem Accord vu Parais a vum Green Deal anhalen;
+ weider an d’Fuerschung an an d’Entwécklung investéieren;

+ dInfrastruktur konsequent ausbauen, z.B. besser Zuchverbindungen
(vun an op Létzebuerg an Nuetszich);

+ an déi parascolaire Bildung investéieren an d’Harmoniséierung vun
de Bildungssystemer - zemol am Kontext vun der Unerkennung vun
de Schoulofschléss - weiderdreiwen;

+ Austauschprogrammer fir d’Ausbildung an d'(Fraiwéllegen-)

Aarbecht, wéi Erasmus +, quantitativ a qualitativ ausbauen, fir
jonke Leit ze héllefen, fir en héichwaertege Beruff ze |éieren.



EUROPA.

STAERKEN, WAT EIS SCHUTZT.

